
ABCh  


· Mae’r Beibl yn cyfri hunanladdiad fel llofruddiaeth – llofruddio ein hunain. 
· Duw sydd i benderfynu pryd a sut bydd pobl yn marw.  Mae gan Dduw gynllun ar gyfer bywyd pob unigolyn. 
· Bwriad Duw yw rhoi heddwch a dyfodol gobeithiol i’w bobl (Jer.29:11). Bywyd nid marwolaeth yw rhodd Duw.  Pechod (drygioni pobl) sy’n achosi marwolaeth.  Mae bywyd tragwyddol i’w gael drwy gredu yn Iesu Grist (Rhuf.6:23).
· Os yw Cristion yn dioddef o anobaith neu iselder ysbryd, os yw amgylchiadau yn anodd a phoenus, rhaid pwyso ar Dduw. Nid yw ei gariad na’i ffyddlondeb e yn methu. Mae bod yn agos at Dduw yn gallu helpu Cristion i wynebu sefyllfaoedd enbyd.  Mae Crist yn addo gorffwysfa i’r rhai sy’n agosáu ato (Math.11:28).
Hunanladdiad yn y Beibl.
· Mae rhai yn dweud bod Samson wedi cyflawni hunanladdiad ond camsyniad yw hyn. Ei fwriad a’i weddi oedd cael nerth i ladd y Philistiaid.
·  Abimelech: Gorchmynnodd i’w gludydd arfau ei ladd.  Roedd wedi colli brwydr, mewn sioc, yn rhwystredig ac wedi gwrthryfela yn erbyn Duw. Er mai ei was gyflawnodd y weithred o’i ladd, ei orchymyn ef fel brenin oedd wedi gwneud y weithred yn bosib (Barn.9:54).
·  Saul: Trodd ei gefn ar Dduw, busnesodd yng ngwaith yr offeiriad, cysylltodd â dewines Endor a magodd gasineb angheuol at Dafydd. Pan glwyfwyd ef mewn brwydr mae’n gorchymyn i’w gludydd arfau ei ladd.  Gwrthododd y cludydd arfau felly mae Saul yn cymryd ei gleddyf a syrthio arno.  Teimlai’n wrthodedig a rhwystredig, yn genfigennus ac yn isel ei ysbryd (1 Sam.31:1-6). 
· Swydd i fechgyn ifanc oedd cludo arfau. Gwyliodd  y cludydd arfau Saul yn lladd ei hun. Meddyliodd nad oedd modd iddo osgoi marwolaeth neu artaith; felly dilynodd ei feistr a syrthio ar ei gleddyf ei hun. Roedd y llanc wedi dychryn, mewn panig a heb amser i feddwl. Dewisodd farwolaeth. (Mae 40% o hunanladdiad ymysg pobl ifanc yn benderfyniad byrbwyll ac mae adnabod rhywun sydd wedi cyflawni hunanladdiad yn cynyddu’r risg o ddilyn eu hesiampl). 
· Jwdas: Mae’r TN yn dangos yn glir ei fod yn llwyr o dan reolaeth y diafol. Ar ôl bradychu Crist, dyn di-euog, ni allai fyw gyda’i gydwybod euog. Crogodd ei hun (Math.27:5).
Beth am Gristion sy’n cyflawni hunanladdiad?
· Dylid pwysleisio bod hunanladdiad yn groes i ewyllys Duw. Oherwydd bod hunanladdiad yn llofruddiaeth mae’n anghywir. Nid oes unrhyw amgylchiad a fyddai’n cyfiawnhau hunanladdiad. 
· Mae rhai cymeriadau Beiblaidd adnabyddus wedi dioddef o iselder difrifol ac yn difaru eu bod wedi cael eu geni: y Brenin Dafydd, y proffwyd Jeremeia, a Job (Job 7:15-16). Eto, bendithiodd Duw y dynion yma, a gallwn ddefnyddio eu hesiampl a’u dyfalbarhad i’n calonogi.  Er bod iselder ysbryd dychrynllyd yn taro Cristnogion ffyddlon ni ddylid ildio i’r demtasiwn o hunanladdiad. Mae’r Beibl yn glir bod pwerau drygionus ar waith yn y byd sy’n groes i ewyllys Duw. Creodd Duw ni i fywyd, a phwrpas dieflig sydd ar waith i ladd ein hysbryd a’n harwain i ladd ein hunain (Ioan 10:10).  

Pa ffactorau all arwain at hunanladdiad?


2.    Pwy sy’n gallu cynnig cymorth i unigolion sy’n dioddef o deimladau hunanladdol? 








3.    Beth sy’n gwneud bywyd yn werth ei fyw?





Noddwyd gan Ebeneser, Caerdydd (Cynllun Agape)

